
  
  

चमोली की मानसी नेगी ने 20 किमी. वॉक रेस में जीता स्वर्ण पदक

चर्चा में क्यो?
हाल ही में तमिलनाडु में आयोजित 82वीं ऑल इंडिया इंटर यूनिवर्सिटी एथलेटिक्स प्रतियोगिता में चमोली ज़िले के मजोठी गाँव की मानसी नेगी ने शानदार प्रदर्शन
करते हुए 20 किमी. वॉक रेस में स्वर्ण पदक जीता।

प्रमुख बिंदु  
गोल्डन गर्ल के नाम से मशहूर मानसी नेगी ने इस रेस को एक घंटे 41 मिनट में पूरा करते हुए अपने प्रतिद्वंद्वियों को धूल चटाई और स्वर्ण पदक
हासिल किया।
विदित है कि मानसी नेगी ने पिछले साल गुवाहाटी में 11 से 15 नवंबर तक आयोजित 37वीं नेशनल जूनियर एथलेटिक्स चैंपियनशिप के अंडर-20 महिला
वर्ग की 10 हज़ार मीटर की वॉक रेस में 47:30:94 मिनट के नए नेशनल मीट रिकार्ड के साथ स्वर्ण पदक जीता था।
मानसी के कोच अनूप बिष्ट ने बताया कि मानसी महाराणा प्रताप स्पोर्ट्स कॉलेज एक्सीलेंट विंग की खिलाड़ी है। मानसी सीमांत जनपद चमोली के
मजोठी गाँव की रहने वाली है। मानसी के पिता लखपत सिंह नेगी की 2016 में मृत्यु हो गई थी।

